AO SR. PRESIDENTE DA XUNTA DE GALIZA

O Goberno Galego ten abordado unha desproporcionada e inxusta subida de
impostos coa modificacién da Lei de augas. Esta Lei ten como uUnico obxectivo
aumentar a capacidade recadatoria da Xunta de Galiza, incrementando
exponencialmente a presidn fiscal sobre os consumos domésticos e asimilabeis
(comercio, hosteleria, pequenas empresas,...).

A nova lei propdn substituir actual canon de saneamento (en vigor dende o ano
1993) por dous novos impostos indirectos: o canon da auga e o coeficiente de
vertido. Isto vai supofer unha considerabel suba do canon para estes usos
domésticos, afectando especialmente & poboacién residente no rural.

Con esta Lei gravarase por igual o consumo ou utilizacion da auga procedente
de captacions propias (traidas vecifais ou pozos) e a procedente de sistemas
publicos de abastecemento.

Os titulares das captacidéns propias estaran obrigados a instalar contadores
homologados, de non facelo no prazo de seis meses, o canon da auga
liguidaraselle polo método de estimacion obxectiva, ademais, nalgins casos,
non instalar os contadores homologados no citado prazo, poderia conlevar a
imposicion dunha sancion de até 30.000 € de multa.

En definitiva, a verdadeira finalidade desta Lei reside na motivacion econdmica,
no afan recadatorio, contribuindo a un reparto cada vez menos equitativo da
carga tributaria, e a configurar un sistema fiscal a cada paso mais regresivo,
por todo isto, SOLICITO ao Sr. Presidente da Xunta de Galiza a
derrogacion da Lei de Augas de Galiza.



